З А П И С Н И К

од четириесет и петтата седница  на Советот на Општина Богданци

одржана на 08.02.2024 година  
Седницата се одржа во 13.00 часот во  салата на Советот на Општина Богданци.
 На седницата присуствуваа 11 (единаесет) члена на Советот на Општина Богданци од вкупно 11 (единаесет) и тоа: Љупчо Карапеев, Борис Ванчев, Михаил Тодоров, Стоимир Дронов, Елена Шутарова, Никола Шелдаров, Борис Роглев, Стојанка Ангелковиќ, Анила Роглева, Динко Олумчев и Никола Стратров. Советничката Стојанка Ангелковиќ пристигна по усвојување на записникот, а советникот Никола Стратров пристигна по завршувањето на точка 9 од дневниот ред.
Претседателот на Советот откако констатира дека има кворум за работа и одлучување на Советот ја отвори седницата.
Со материјалите бeше доставен и записникот од 44-та  седница на Советот. 

Претседателот  отвори дискусија  по записникот од 44– та седница. 

Бидејќи немаше забелешки се премина на гласање по записникот од 44-та седница на Советот. Записникот се усвои со 9 (девет) гласа „За“. 

Претседателот за работа на седницата го предложи следниот 

ДНЕВЕН РЕД
1. Предлог-Квартален извештај за реализација на буџетот на Општина Богданци за периодот октомври-декември 2023 година;

2. Предлог-Одлука за давање  согласност за намената на инвестицијата и за обезбедените средства за реализација;

3. Предлог-Одлука за донесување на урбанистичко планска документација заради усогласување на намените од ДУП Богданци со бесправно изградени објекти (КП бр. 10086);

4. Предлог-Одлука за давање мислење на Програми за екскурзии во ООУ „Кирил и Методиј“-Стојаково за учебната 2023/24 година

5. Разгледување на Програмата за работа на ЈП „Комунална чистота“-Богданци за 2024 година;

6. Разгледување на Одлуката за утврдување на висина на бод за исплата на плата на вработените во ЈП „Комунална чистота“-Богданци за 2024 година;

7. Разгледување на Одлуката за утврдување на надомест за бесправно користење на вода;

8. Разгледување на Одлука за утврдување тарифа за снабдување со вода за пиење и одведување на отпадни води за 2024 година;

9. Извештај за работа и спроведени активности на ЈОУ Дом на културата „Бранд Петрушев“-Богданци за 2023 година;

10. Разгледување на Програма за работа на ЈОУ Дом на културата „Бранд Петрушев“-Богданци за 2024 година;

11. Советнички прашања.

Претседателот отвори дискусија по предложениот дневен ред.  

Бидејќи немаше забелешки и предлози се премина на гласање по предложениот дневен ред.  Дневниот ред се усвои со 9 (девет) гласа „За“.
    Се премина на работа по усвоениот дневен ред.

Точка 1. Предлог-Квартален извештај за реализација на буџетот на Општина Богданци за периодот октомври-декември 2023 година

Претседателот отвори дискусија по предложениот квартален извештај за извршување на буџетот за четвртиот квартал од 2023 година и најпрво и даде збор на Симона Савиќ која даде образложение по извештајот. 
Дискусија по оваа точка имаа: Михаил Тодоров кој праша зошто 6 милиони денари долг не се појавуваат на завршната сметка, на што одговорија дека тие средства не се појавуваат бидејќи не се доспеани обврски. Михаил Тодоров рече дека има реализација на наплата на даноци и тоа за 114% што е за пофалба. Борис Роглев рече дека претходно е правено ребаланс на буџетот и затоа доколку не се гледаат дотациите, капиталните расходи се на ниско ниво. Симона Савиќ рече дека има проекти кои што се префрлија за оваа година бидејќи се двегодишни проекти. Љупчо Карапеев праша зошто се префрлени средства на правникот кој не работи веќе во општината  и за што се средствата за адвокатски услуги. Симона Савиќ рече дека правникот е ангажиран бидејќи не беше дадено согласност на планот за вработување, а адвокатски услуги се за споровите во кои ја застапуваат адвокати општината.
Бидејќи немаше други за дискусија се премина на гласање по квартланиот извештај. Извештајот не се усвои бидејќи советниците се изјаснија со 4 (четири) гласа „За“, 4 (четири) гласа „Против“ (Љупчо Карапеев, Стоимир Дронов, Борис Роглев и Анила Роглева)  и 2 (два) гласа „Воздржан“ (Михаил Тодоров и Борис Ванчев). 
Точка 2. Предлог-Одлука за давање  согласност за намената на инвестицијата и за обезбедените средства за реализација
Претседателот отвори дискусија по предложената одлука и најпрво му даде збор на Митко Влахов од општинската администрација кој даде образложение. 
Бидејќи немаше никој за дискусија се премина на гласање по Одлуката за давање  согласност за намената на инвестицијата и за обезбедените средства за реализација. Одлуката се донесе со 10 (десет) гласа „За“.
Точка 3. Предлог-Одлука за донесување на урбанистичко планска документација заради усогласување на намените од ДУП Богданци со бесправно изградени објекти (КП бр. 10086)
Претседателот отвори дискусија по предложената одлука и најпрво и даде збор на Даринка Пеева од општинската администрација која даде образложение. 

Бидејќи немаше никој за дискусија се премина на гласање по Одлуката за донесување на урбанистичко планска документација заради усогласување на намените од ДУП Богданци со бесправно изградени објекти (КП бр. 10086). Одлуката се донесе со 10 (десет) гласа „За“.
Точка 4. Предлог-Одлука за давање мислење на Програми за екскурзии во ООУ „Кирил и Методиј“-Стојаково за учебната 2023/24 година
Претседателот отвори дискусија по предложената одлука и најпрво и даде збор на Андигона Чавдарова-директорка на ООУ „Кирил и Методиј“-Стојаково која даде образложение. 

Дискусија по оваа точка имаше Михаил Тодоров кој рече дека доколку има потреба да се подмират трошковите за екскурзија на деца од социјално ранливи категории може да се побара помош од општината.

Бидејќи немаше никој за дискусија се премина на гласање по Одлуката за давање мислење на Програми за екскурзии во ООУ „Кирил и Методиј“-Стојаково за учебната 2023/24 година. Одлуката се донесе со 9 (девет) гласа „За“. Љупчо Карапеев се иззема од гласањее бидејќи е вработен во институцијата.
Точка 5. Разгледување на Програмата за работа на ЈП „Комунална чистота“-Богданци за 2024 година
Претседателот отвори дискусија по предложената програма и најпрво му даде збор на Ристо Иванов-директор на ЈП „Комунална чистота“-Богданци кој даде образложение. 

Дискусија по оваа точка имаа Михаил Тодоров кој рече дека би требало да се дополни програмата со проектот за фотоволтаиците на пумпите и апелира до градоначалникот и советот да се погрижат да се реализира овој проект и да се обезбедат потребните средства. Ристо Иванов рече дека овој проект не е ставен во програмата бидејќи како носител се јавува општината. Елена Шутарова праша дали во програмата е планирано и покачувањето на минималната плата, на што директорот рече дека бодовите за плата се усогласени и нема да има некое покачување сега со минималната плата. Ристо Иванов рече дека во пресметката има средства кои не се обезбедени и потребно е да се види дали ќе се покачи цената на водата, дали општината ќе помогне или ќе се најде друг начин како да се обезбедат тие средства. Борис Ванчев рече дека  не треба да се планираат средства кои не се знае од каде ќе ги обезбедат. Љупчо Карапеев рече дека тој од одамна укажувал да се санкционираат тие што крадат вода.
Бидејќи немаше никој за дискусија се премина на гласање Програмата за работа на ЈП „Комунална чистота“-Богданци за 2024 година. Програмата се усвои со  6 (шест) гласа „За“ и 4 (четири) гласа „Воздржан“(Љупчо Карапеев, Стоимир Дронов, Борис Роглев и Анила Роглева) .
Точка 6. Разгледување на Одлуката за утврдување на висина на бод за исплата на плата на вработените во ЈП „Комунална чистота“-Богданци за 2024 година
Претседателот отвори дискусија по предложената Одлука за утврдување на висина на бод за исплата на плата на вработените во ЈП „Комунална чистота“-Богданци за 2024 година и најпрво му даде збор на Ристо Иванов-директор на ЈП „Комунална чистота“-Богданци кој даде образложение. 
Бидејќи немаше никој за дискусија се премина на гласање по Одлуката. Одлука за давање согласност на одлуката се донесе  со 10 (десет) гласа „За“.
Точка 7. Разгледување на Одлуката за утврдување на надомест за бесправно користење на вода
Претседателот отвори дискусија по предложената Одлука за утврдување на надомест за бесправно користење на вода и најпрво му даде збор на Ристо Иванов-директор на ЈП „Комунална чистота“-Богданци кој даде образложение. 


Дискусија по оваа точка имаа Борис Ванчев кој праша дали има информација дека е наплатено кај некој по овој основ, на што директорот рече дека сега сакале да наплатат на некоја странка но ги обжалиле бидејќи немале донесено одлука и затоа сега се предлага оваа одлука. Стоимир Дронов  праша зошто толку години не е решен овој проблем и дали мислат дека со оваа одлука ќе се решени проблемот, на што директорот рече дека мора од некаде да се започне. Михаил Тодоров рече дека  претходните директори не донеле вакви одлуки бидејќи се било партизирано.
Бидејќи немаше никој друг за дискусија се премина на гласање по Одлуката. Одлука за давање согласност на одлуката се донесе  со 10 (десет) гласа „За“.
Точка 8. Разгледување на Одлука за утврдување тарифа за снабдување со вода за пиење и одведување на отпадни води за 2024 година

Претседателот отвори дискусија по предложената Одлука за утврдување тарифа за снабдување со вода за пиење и одведување на отпадни води за 2024 година и најпрво му даде збор на Ристо Иванов-директор на ЈП „Комунална чистота“-Богданци кој даде образложение. 

Дискусија по оваа точка имаа Борис Ванчев кој праша колку месечно ќе се покачат приходите со предложената цена, на што директорот рече дека ќе има покачување од 15.000 денари месечно. Михаил Тодоров рече дека ќе биде воздржан по оваа одлука.
Бидејќи немаше никој друг за дискусија се премина на гласање по Одлуката. Не се даде согласност на одлуката бидејќи советниците се изјаснија со 3 (три) гласа „За“ (Стојанка Ангелковиќ, Нилола Шелдаров и Динко Олумчев), 4 (четири) гласа „Против“ (Љупчо Карапеев, Стоимир Дронов, Борис Роглев и Анила Роглева) и 3 (три) гласа „Воздржан“ (Елена Шутарова, Борис Ванчев и Михаил Тодоров).
Точка 9. Извештај за работа и спроведени активности на ЈОУ Дом на културата „Бранд Петрушев“-Богданци за 2023 година
Претседателот отвори дискусија по предложениот Извештај за работа и спроведени активности на ЈОУ Дом на културата „Бранд Петрушев“-Богданци за 2023 и најпрво му даде збор на Бранко Сапламаев-директор на ЈОУ Дом на културата „Бранд Петрушев“-Богданци кој даде образложение.

Дискусија по оваа точка имаа Елена Шутарова која што праша дали се подига свеста на граѓаните за културни настани, на што директорот одговори дека има соработка со образовните институции и има доста посетеност од учениците.

Бидејќи немаше никој друг за дискусија се премина на гласање по Извештајот. Извештајот  се усвои  со 9 (девет) гласа „За“. Михаил Тодоров не беше во салата во моментот на гласање. По гласањето пристигна и советникот Никола Стратров.
Точка 10.Разгледување на Програма за работа на ЈОУ Дом на културата „Бранд Петрушев“-Богданци за 2024 година
Претседателот отвори дискусија по предложената Програма за работа на ЈОУ Дом на културата „Бранд Петрушев“-Богданци за 2024 година и најпрво му даде збор на Бранко Сапламаев-директор на ЈОУ Дом на културата „Бранд Петрушев“-Богданци кој даде образложение по истата.
Дискусија по оваа точка имаа Стоимир Дронов кој упати пофалби за работата на домот на културата. И Никола Стратров исто така упати пофалби и побара да се образложи за цената на претставите кои ги посетуваат децата со цел да нема недоразбирање кај родителите.  Директорот Бранко Сапламаев рече дека цената за претставите е околу 150 денари што не се многу за културен настан, бидејќи и изведувачите не се локални и доаѓаат за минимален надоместок. Салата на домот на културата е со мал капацитет и затоа тие одржуваат по неколку претстави. Михаил Тодоров рече дека треба да се води сметка да не остане некое дете кое сака да посети претстава а нема да може поради недоволни финансии.
Бидејќи немаше никој друг за дискусија се премина на гласање по Програмата. Програмата  се усвои  со 11 (единаесет) гласа „За“. 

Точка 11. Советнички прашања

Претседателот рече дека Градоначалникот не е присутен на седницата на Советот, но секој советник има право на по две прашања на кои ќе добијат писмен одговор.

Михаил Тодоров праша како се планира да се реагира до Министерството за животна средина за навремено полнење на браната Паљурци со цел да се известат земјоделците кои планираат да започната со садење на годишните култури.

Со тоа беше исцрпен дневниот ред  и претседателот ја затвори седницата.
Бр. 08 -309/1     

     
                                                     Претседател 

02.08.2024 год.

        

  
           на Советот на Општина Богданци

Богданци





                            Борис Ванчев

